
جلوبەرگ لە زستاندا پێویستە زیاتر لە جلێك بێت كە بپۆشرێت 
ئەمەش بەهۆی س������ەرمای زس������تان كە دەبێت بە چاكترین شێوە، 
ئەمەش بۆ ئەوەی بمانپارێزێت لە س������ەرما، لەگەڵ ئەوەشدا بوونی 
ئەم كۆمەڵە جلە دەبێتە بارگرانی پۆشینی ناخۆش دەبێت، یان كاتێك 
لە هەندێك رۆژانی زس������تان سەرما كەم دەبێت ئەمەش پێویستی بە 
جۆرە جلێكە كە تایبەت بێت بەم رۆژە. لەم كاتە دەتوانین سوود لەم 
جۆرە جلانە ببینیت كە لەم وێنانەدا دەیبینیت، شێوازی ئەم دەستە 

جلانە بریتییە لە جلی كورت و تەسك..
ئەم ش������ێوازە جلە پۆشینی خۆشە و كە پێكهاتووە لە چاكەتێكی 

س������ەرەوەی جوان ئینج������ا لەگەڵ قەمیس یان بەدی دەپۆش������رێت، 
هەروەه������ا گرنگ������ی چاكەت ل������ەوە دەردەكەوێت ك������ە دەبێتەهۆی 
كرانەوەی جەستەت و بە شێوازێكی جوانەوە دەردەكەویت. ئەم جۆرە 
چاكەتە لەگەڵ كابۆی جینز دەپۆشرێت، لێرەدا زیاتر دەستە جلەكە 
جوانتر دەبێت چونكە گشت جەستەت رێكدەخات. بەڵام دەبێت لەم 
دەس������تە جلە گرنگی بە رەنگ بدەیت چونكە هەر ناشیاوییەك لە 
رەنگەكان������ی جلەكان دەبێتەهۆی ئەوەی كە دەس������تە جلەكە جوانی 
خۆی دەرنەكەوێنێت. ئەم جل������ە بۆ رۆژانی خۆش و كۆتاییەكانی 

زستان دەپۆشرێت.

یەكێ������ك ل������ەم تایبەتمەندیانەی كە دەبێتەه������ۆی زیاتر جوانكردنی 
ماڵەكەت، لەگەڵ ئەوەی شێوازی دانانی كەرستەكان و ئەو شتانەی 
كە لەم شوێنە گش������تییەكانی ماڵ دادەنرێت. هەر كەرستەیەك شێواز 
و جێگ������ەی خۆی هەیە. لێرەدا باس������ی گرنگی )مێز( دەكەین كە بە 
گرنگترین كەرستە دادەنرێت و دەبێتەهۆی كرانەوەی ئەو شوێنەی كە 
لێوەی دادەنرێت. ئەگەر لە ماڵەكەت شوێنێكی چۆڵت بەرچاو كەوت 

راستەوخۆ بیر لە دانانی مێزێك یان تەبڵەیەكی بچووك بكەرەوە..
بوونی مێز لە هەر ش������وێنێك وەك شوێنێكی گشتی دەردەكەوێت و 

ئەمەش بۆ ئەوەی وەك جێگەیەكی حەس������انەوەش دادەنرێت، بەتایبەت 
ئەو ش������وێنانەی كە لە پەنجەرەوە نزیكە و لەم چەند وێنەیەدا شێوازی 
دانای چەند تەبڵە و مێزێكدا دانراوە و دەتوانێت لێرەدا س������وودیان لێوە 
وەربگریت بۆ ئەوەی بەم جوانییە ماڵەكەت جوانتر بكەیت. یەكێك لەم 
گرنگیانەی كە دەبێتەهۆی ئ������ەوەی مێز و تەبڵە جوان بێت، ئەمەش 
بریتییە لە رەنگی ئەم كەرس������تانە، بوونی ه������ەر رەنگێك جوانییەكی 
خۆی دەبێ������ت، بەتایبەت بۆ مێز و تەبڵە ئ������ەم رەنگانە بەكاربهێنە : 

قاوەیی – جەرگی – زەردی كاڵ – رەشی كراوە.

دەستە جلێكی ناسك بۆ رۆژە خۆشەكانی زستان

گرنگی جوانی )مێز و تەبڵە ( لە ماڵەكەت

ئێكسسوار یەكێكە لەم كەرس������تانەی كە لەلای خانمانی رۆژهەڵات 
گرنگی پێدەدرێت و ئەمەش دەبێتەهۆی زیاتر جوانكردنی خانمان، هەر 
ئێكسس������وارێك بە شێوەیەك دروست دەكرێت و دەپۆشرێت، چونكە جوانی 
ئێكسس������وار لە شێواز و شێوەكەیەتی. كاتێك ئێكسسوار رۆڵی دەبێت كە 
شێوازێكی تازەی پێوە دیار بێت بۆ ئەوەی جوانی بە جەستەوە ببەخشێت. 
لێرەدا ئەوە گرنگ نابێت كە ئێكسس������وار لە چ ماددەیەك بێت، گرنگی 
لەم كاتە دەبێت كە بەش������ێوەیەكی ناس������كەوە دروستكرابێت،ئەو خانمەی 
هەڵیدەبژێرێت و كە لەگەڵ جوانی و جەس������تەی دەگونجێت. لەم چەند 

ئێكسس������وارە مۆدە تازەیە س������وود وەربگرە بۆ هەڵبژاردنی ئێكسسوار بۆ 
ئەوەی زیاتر رازاوەترت بكات.

ئەم ئێكسس������وارە مۆدە تازەیە بریتییە لەمان������ە : ئەڵقەیەكی مل – 
ملوانكە – ئەڵقە – گوارە – ملوانكەی دەس������ت. لە ئێكسسوار چەند 
كەرس������تەیەك جوانی تایبەتی هەیە وەك : ملوانكەی دەست كە لەدەست 
دەبەسترێت ئەمەش دەبێتەهۆی ئەوەی دەست جوان بكات و سەرەنج راكێش 
بێت. هەروەها ملوانكەی مل دەبێتەهۆی دەركەوتنی ملت بە جوانترین 

شێوە، بەتایبەت كاتێك كە ملوانكە شێوەیەكی ناسكی دەبێت.

بۆ ئەوەی بە جوانترین شێوە قژت دەربكەوێت، بەتایبەت كاتێك قژت 
دەش������ۆیت و ئەمەش پابەند دەبێت بە چۆنییەتی شووشتنی قژت یان 
بە چ رێگەیەك شووشتنی بۆ دەكەیت! بەهۆی ئەوەی قژ پێویستی 
بە رێگەیەكی چاك هەی������ە بۆ ئەوەی پاك بكرێتەوە، چونكە ئەگەر 
شێوازی شووشتنەكە باش نەبێت دەبێتەهۆی ئەوەی قژەكە تەواو پاك 

نەكرابێتەوە.
چەندین رێگە هەیە بۆ شووشتنی قژـ بەڵام چاكترین و بەسوودترین 
رێگە لێرەدا باسی دەكەین بەهیوای ئەوەی ببێتە هەنگاوێك بۆ جوانی 

نەرمی قژ. ئەمەش چاكترین رێگەی قژ شووشتنە : 
- پێش ئەوەی قژت بشۆیت سەرەتا بە شانەیەك بە نەرمی دایبهێنە 
و ئەمەش بۆ ئەوەی لە ش������تی بچووك ك������ە دەكەوێتە ناو قژەوە پاك 

بكرێتەوە.

- كاتێك ش������امپۆ ئامادە دەكەیت بۆ قژت، س������ەرت بەرەو خوارەوە 
بكە و قژت بەردەوە، ئەمەش بۆ ئەوەی شامپۆكە بەتەواوی بكەوێتە 
س������ەر قژت، هەروەها بۆ ئەوەی شامپۆ بە جەستەت نەكەوێت و ببێتە 

نەخۆشی..
- كاتێك شامپۆ لە قژت دەدەیت، شامپۆكە بخەرە ناو دەستت و بە 
قژت دابهێنە و ئەمەش بۆ ئەوەی گشت قژت شامپۆی بەربكەوێت. 
- كە ش������امپۆكەت لە قژتدا یەكسەر مەیشۆ و بەڵكو بۆ ماوەیەك 
بیهێڵەوە بۆ ئەوەی مووەكانی قژت شامپۆكە هەڵمژێت و بگاتە رەگی 

مووەكان.
پاش������ان بە نەرمی دەس������ت لە قژت بدە و تاوەكو گش������ت قژت بە 
شامپۆكە دەبێت و دواتر بیش������ۆ، بەم شێوەیە قژت بە جوانترین شێوە 

دەردەكەوێت و جوان دەبێت.

ئێكسسواری مۆدە تازە بۆ زیاتر جوان كردنت! 

 بەسوودترین رێگە بۆ شووشتنی قژ 

لەلاپەڕەی سەیر و سەمەرەدا 
كە  كردووە  ئافرەتێكمان  باسی 
لە تەمەنێكی گەورەوە حەز بە 
كۆمپیوتەر دەكات! بەڵام لێرەدا 
باسی ئەم پیاوە تەمەن )100( 
ساڵە دەكەین كە دڵی بۆ شتێكی 
سەیر و خۆش چووە. ئەم پیاوە 
و  عەلی(یە  )س������ەعید  ناوی 
)عەممان(ە  وڵات������ی  خەڵكی 
دوای  ع������ەرەب.  كەنداوی  لە 
خێزانی  پ������ار  س������اڵی  ئەوەی 
ئەم پیاوە دەمرێت و ئێس������تاش 
داوای )ژن( هێنان دەكاتەوە لە 

تەمەنی سەدەیەكدا. 
وەكو خۆی دەڵێت : ئافرەت 
وەكو جلێكە بۆ پیاو كە گەرمی 
دەكاتەوە و دەیپارێزێت، تا ئێستا 
نزیكەی )6( هەفتەیە بەدوای 
ئافرەتێك یان كچێك دەگەڕێت 

بۆ ئ������ەوەی بیخوازێت بەڵام بەخت یاوەری نەبووە و هاوس������ەری 

دەس������ت  ژیان������ی  دووەم������ی 
نەكەوت������ووە. بۆی������ە داواكاری 
كچێكی  ك������ەوا  بڵاوكردۆتەوە 
 )30( ل������ە  تەمەنی  دەوێ������ت 
س������اڵی كەمتر بێت و هەرچی 
بیەوێت بۆی دەكات. هەروەها 
دەڵێت : توانای تەواوم هەیە بۆ 
ئەوەی ببم������ەوە زاوای خانمێك 
و لەگەڵی بژیم و تەندروستیم 
باشە! تا ئێستاش بەبێ منداڵ 
ژیاوە و خێزانەكەی پێش������ووی 
بە دونیا ن������ەداوە تاوەكو لێوەی 
دادەبڕێت. وەكو دەبینن لەگەڵ 
خانم������ە هونەرمەندی لوبنانی 
وێنەی   ) وەهب������ی  )هەیف������ا 
گرتووە بۆ ئ������ەوەی رێكلام بۆ 
خۆی ب������كات، ئ������ەوەش بزانن 
ئەم پی������اوە دەوڵەمەندە و رەنگە 
ل������ە ماوەیەكی نزیكدا كچێكی 

جوان بدۆزێتەوە.

ئەم پیاوە تەمەنی )100( ساڵە  
و داوای ژن دەكات!

لە بواری ئەندازیارییەوە چەندین ش������تی سەیر و سەمەرە دروست 
دەكرێت، ئەمەش دەگەڕێتەوە سەر زانایی و زیرەكی ئەو ئەندازیارەی 
سەرپەرش������تی كارەكە دەكات. لەجیهاندا چەندین باڵەخانەی سەیر 
و بە ش������ێوەی تاك، یان بە شێوەیەك كە بیركردنەوە لێوەی قوڵە كە 
چۆن ئ������ەم باڵەخانە و كارە ئەندازیارییانە دروس������ت دەكرێت.. لە 
س������اڵی رابردوو چەندین باڵەخانە بەم شێوە سەیرانە دروستكراون، 
لەم س������اڵەش چەندین پڕۆژە هەیە بۆ ئەوەی دروستكردنی چەند 

كارێكی ئەندازیاری سەیر.
لەگەڵ هاتنی ئەم ساڵ كۆمەڵە پڕژەیەكی ئەندازیاری كراوە و كە 
بریتی بوون لە دروس������تكردنی خانوو بە شێوەی سەیر و لە شوێنی 

تایبەت كە كارێكی گەورەی دەوێت بۆ ئەوەی دروس������ت بكرێت. 
وەكو لەم وێنانە دەبینن ش������ێوەی چەن������د خانووێكە بە جوانترین 

شێوەی ئەندازیاری دروستكراوە و كە بریتیی لەمانە : 
- باڵەخانەی س������ەهۆڵ كە لە باكووری وڵاتی رووس������یا لەسەر 

بەستەڵەك دروستكراوە.
- باڵەخانەی هێمای وڵاتی هیندستان لە هیند.

- باڵەخانەیەك لە شێوەی ستریۆ- رادیۆ لە وڵاتی كۆریا..
ئەم كارە سەیرانە دەبێتە س������ەیرترین پرۆژە لە بواری ئەندازیاری 
كە بە بیرۆكەیەكی قوڵەوە توانراوە ئەم ش������ێوە باڵەخانە و خانووانە 

دروست بكرێت.

باڵەخانە سەیرەكانی جیهان!

چەندی������ن بیرۆكەی س������ەیر 
مێشكی  بەر  دەكەوێتە  رۆژانە 
خەڵكان������ی جیه������ان، ئینج������ا 
و  دەردەهێن������ن  بیرۆك������ەكان 
دەیك������ەن بە ش������تی س������ەیر و 
بیرۆكە  لەم  یەكێك  س������ەمەرە، 
شتێكی  بۆتە  كە  س������ەیرانەی 
باو لەنێو خەڵك������دا بریتییە لە 
دروس������تكردنی شێوەی كەسێك 
یان شێوەی خۆی لە كەرستە و 
شتی سەیر، وەك ئەوەی وێنەی 
كەسێك بكرێت لە شكوڵاتە یان 

لە كێك..
ئەم  چیرۆك������ی  ئەم������ەش 
پێس������تەیە  بووكە جوان و رەش 
ك������ە داوای لە هاوس������ەرەكەی 
كردب������وو ل������ە رۆژی ئاهەنگ 
)كێك(ێك دروست بكات لەسەر 

ش������ێوەی خۆی، بۆیە زاوا دڵی بووك ناشكێنێت و داواكارییەكەی 

ب������ۆ جێبەج������ێ دەكات. ئ������ەم 
كارە س������ەیرە ل������ە ویلایەت������ی 
ئەمەریكی  )كالیفۆرنی������ا(ی 
ئەنجام������دراوە و ش������ێوەیەك لە 
كێك دروستكراوە لەسەر شێوەی 
بووك������ە و ئەوەی ل������ە دوورەوە 
سەیری بكات وادەزانێت بووكە. 
بووكەكە ناوی )لارا(یە و بەڵام 
ئەوەی س������ەیر بێ������ت ئەم كێكە 
دروستكراوە!  شێوەیە  بەم  چۆن 
لە خوارەوە كێكە و لەس������ەرەوە 
وێن������ەی بووك بە ئاش������كرایی 
دی������ارە، ئ������ەم كارە هونەری و 
كارگەیەكی  لەلایەن  شیرینییە 
كێك و شیرنەمەنی بە هاوكاری 
ئەمە  دروستكراوە.  وێنەكێشێك 
جیهانە و ئەم ش������تە سەیرانەی 
لێ������وە روو دەدات. لە كۆتاییدا 

بووكی كێك دەخورێت لەلایەن ئامادەبووان و میوانەكان !

لە ئاهەنگێكدا بووكێك دەبێتە 
خواردن و دەخورێت!

لەم هەواڵە شتێكی سەیر بزانن، هەرچەندە 
لەلایەن گیانداران و باخچەی ئاژەڵانی 
جیهان ش������تێكی ناخۆش دەبێت بەڵام 
ئەمەش كارێكە و رێگەی لێناگیرێت. 
مەیموون  گیان������داری  بەتەمەنتری������ن 
ل������ە جیهاندا دەمرێ������ت، ئەمەیە كاتێك 
مەیموونێك دەگات������ە گەورەترین رێژەی 

تەمەن لە ژیانی گیانداری مەیموون..
ئەم مەیموونە لە جۆری )ئورانگۆتان(ە و 
لە ساڵی )1952( بووە و لە تەمەنێكی 
گەورەوە كە هیچ مەیموونێك ناگاتە ئەم 
تەمەنە كە )56( س������اڵ بوو دەمرێت و 
ماڵئاوا لە جیهان دەكات. ئەم مەیموونە 
ناوی )نینگا(یە، تا ئێستا ئەم مەیموونە 
لە باخچەی ئاژەڵانی وڵاتی ئەندەنوسیا 
دەژیا توانی تەمەنێكی س������ەیر تۆمار 
ب������كات لە ژیانی گیان������داران. مردنی 

ئەم مەیموونە بەهۆی نەخۆشییەوە 
دەبێت، كاتێك ناتوانرێت چارەسەری 
بۆ بدۆزرێتەوە و نەخۆشییەكەش������ی 
بریتی بوو لە نەخۆشی مێشك، كە 
گرێیەكی بچووكی لێوە دروست ببوو 
تا ئەوكاتەی گرێیەكە زیاتر گەشە 
دەكات و دەیكوژێت. چاوەڕوان دەكرا 
ئەم گیان������دارە تەمەنێكی گەورەتر 
ببڕێت بەڵام دەمرێت و چونكە ئەمە 
سەیرترین حاڵەتە كە مەیموونێك بگاتە 
ئەم تەمەن������ە. چەندین توێژینەوەی 
تەندروستی لەس������ەر ئەم مەیموونە 
دەكرێت بۆ ئ������ەوەی بزانن كە چۆن 
ئەم تەمەنە زۆرەی بڕیوە و ئەمەش 
وەكو هەنگاوێك ب������ۆ ئەوەی بتوانن 
لە تەمەنی گیان������دارە بەتەمەنەكان 

بگەن.

گەورەترین مەیموونی جیهان مرد!

لەگەڵ ئ������ەوەی جوانترین مۆدە دەردەكەوێت، لێ������رەدا دەتوانین بڵێین 
جۆرە یارییەكی یان پێش������بڕكێیەكی تازە هاتۆتە كایەوە، ئەمەش لەلایەن 
منداڵێكی هیندس������تانی كە توانای بەهرەیەكی سەیری لێوە پەیدا بووە، 
ئەم بەهرەیەش بریتییە لەوەی دەتوانێت بە دەس������ت و قاچەكانی بە تایەی 
بچووك بڕوات و بجووڵێتەوە. ئەم منداڵە هیندستانییە خاوەن جەستەیەكی 

نەرمە و دەڵێی لە لاستیكە!
دەتوانێت بە ئامێری خلیس������كانی تایە بڕوات و بچێتە ژێر ئۆتۆمبێل 
و بەڵكو دەتوانێت خۆی نزم بكات تەنیا )10( سەنتیمەتر لە زەوی نزیك 

بێ������ت و بڕوات. ئ������ەم منداڵە تەمەنی )10( س������اڵانە و ناوی )ئینیكت 
تش������ینداك(ە و لە خۆیەوە فێری ئەم بەهرە سەیرە بووە و دەتوانێت چەندین 
نمایش ئەنجام بدات و بە ژێر ئۆتۆمبێلەوە تێبپەڕێت. ئەمەو لە نمایشێكی 
تایبەت توانی بە ژێ������ر )57( ئۆتۆمبێل تێبپەڕێت تەنیا لە ماوەی )2( 
خوولەكدا. تا ئێس������تا چەندین خەڵاتی وەرگرتووە و دەتوانێت بە شێوەیەك 
خۆی ن������زم بكات لەگەڵ ئ������ەوەی قاچەكانی تەواو دەبێت������ەوە هەروەها 
دەستەكانی لەگەڵ قاچی رێكدەخات و دەتوانێت بەم شێوەیە بچێتە گشت 

شوێنێك كە مەبەستیەتی تەنیا ئەگەر رێگەكەی خۆش بێت!.

راس������تە دەڵێن مرۆڤ تاوەكو پیر بێت یان بە تەمەن بێت هەس������ت و سۆزی 
دەگەڕێتەوە تەمەنی منداڵی و هەرزەكاری، نموونەش بۆ ئەم وتەیە چەندین كەس 
هەیە لە تەمەنێكی گەورەوە حەز بە شتی خۆش و كات بەسەربردن دەكات. لێرەدا 
باسی ئەم ئافرەتە بەتەمەنە دەكەین كە حەزێكی سەیری بە كۆمپیوتەرەوە هەیە 
و بەو ئافرەتە بێت )24( كاتژمێر لەسەر ئەم ئامێرە بێت.. ئەم ئافرەتە تەمەنی 
)106( ساڵە و لە ساڵی )1892( لە دایكبووە و لە شاری كیرالا لە هیندستان 
دەژێت. ناوی )روساكوتی(یە و بە داپیرە رووساكوتی ناسراوە و ئەمەش بەهۆی 
تەمەنە پیرەكەی، كاتێك روساكوتی بە ئامێری كۆمپیوتەر دەناسێنن لەم كاتەوە 
دڵی دەچێتەسەری و دەبێتە كەسێكی نزیكی كۆمپیوتەر، بۆیە رۆژانە لەسەر ئەم 
ئامێرە دادەنیشێت و هەڵناستێت. ئەمەو زۆربەی كات بە یارییەكان خۆی خەریك 
دەكات و تەنیا شتێكی سادە لە كۆمپیوتەر فێربووە. هەروەها توانی بەشدار بێت 
لە خولێكی كۆمپیوتەر كە ش������وێنی نیشتەجێی ئەم ئافرەتە كراوە. بە داپیرەی 
كۆمپیوتەر دەناسرێت و وەك خۆی دەڵێت : ئەوەندەی تەمەنم مابێت لەگەڵ ئەم 
ئامێرەی دەبەمە سەر، چونكە لە سەردەمی ئێمە ئەم شتە جوان و خۆشانە نەبووە. 
ئەو خواردنانەی داپیرە دەیخوات بریتییە لە ) ماسی – مریشك – حەزی لە 

میوە نییە – شتی چەور (، ئەوەش بزانن داپیرە جگەرە كێشە !

لەلاتان س������ەیر بێت ئەم خەڵكە چەندین كاری سەیر دەكەن بۆ ئەوەی 
بتوانن نازناوێكی گەورە تۆمار بكەن یان بتوانن ش������تێك بۆ خۆیان دابین 
بكەن! لە ش������اری )ئیداهۆ( لە ویلایەتە یەكگرتووەكانی ئەمریكا دوای 
ئەوەی فڕۆكەیەكی جەنگی كۆن لە شوێنێك دەمێنێتەوە چونكە لەم شوێنە 
كەوێندراوە و لە ساڵەكانی شەستەكان، ئێستاش وەك هێمایەك بۆ ئەو شارە 
لە ش������وێنێكی بەرزەوە دانراوە.. ئەمەو لەلایەن دوو كوڕە گەنجەوە كراوەتە 
ماڵێكی بچووك یان ش������وێنێكی تایبەت بە دوو كوڕە گەنجەكە. ئەم دوو 

گەنجە پێشتر سەرباز بوون لە سوپای ئەمریكی لەم شارە و ناویان )دەیڤید و 
لۆران(ە، چونكە ئەم دوو گەنجە لە كاتی شەڕدا بێ كەسوكار ماون، بۆیە 
وەك رێزگرتنێك لەم دوو سەربازە كۆنە رێگەیان پێدراوە كەوا لەم فڕۆكەیە 
بمێننەوە بە مەرجێك وەكو خۆی بهێڵنەوە و دەستكاری نەكەن. فڕۆكەكە 
ئێستا بە سەدەها ملیۆن دۆلار دەكات و بەڵام تاوەكو ئەم دوو گەنجە نەبنە 
خاوەنی فڕۆكەكە بۆیان نییە كەوا پارچەیەكی فڕۆكەكە بفرۆشن. سەیری 
فڕۆكەكە بكەن لە دەرەوە وەك فڕۆكە دەبینرێت بەڵام لە ژوورەوە هەرچی 

كەرستەی ماڵە لەناو فڕۆكە جەنگییەكە هەیە.

فڕۆكەیەكی جەنگی دەكرێت بە ماڵتەمەنی )106( ساڵە و دۆستی كۆمپیوتەرە !

سەیری بەهرەی ئەم منداڵە بكەن!

ئەم ماس������ییە لە كەناری )زەهانگیانك( ل������ە هەرێمی گوانگ راو كراوە و 
شێوەیەكی سەیری هەیە، شێوە سەیرەكەی ئەوەیە پەڕەكانی دەرەوەی لە شێوەی 
رەنگی زێڕییە و بە ماس������ی بەخت ناس������راوە. ناویان لەم ماسییە ناوە )ماسی 
پڵنگی( ئەم ماسییە كێش������ی دەگاتە )48( كیلۆگرام، درێژیەەكەی دەگاتە 

)175( سەنتیمەتر..
ئەمەو لەلایەن چێشتخانەیەكی چینی بڕی )75( هەزار دۆلاریان بە خاوەنی 
ئەم ماس������ییە داوە تاوەكو بیفرۆشێت، بەڵام خاوەنەكەی رازی نەبووە و بە هۆی 
ئەوەی ئەم ماسییە بەخت دەهێنێت ناتوانێت دەست بەرداری بێت.جێگەی باسە 
پێش ماوەیەك بڕی )70( هەزار دۆلاریان بە خاوەنەكەی دابوو تاوەكو بیفرۆشێت 
بەڵام لە سەرتاش������دا رازی نەبووە، لە چەند توێژینەوەیەكی گیانداری دەریایی 
وای بۆ دەچن كەپێستی ئەم ماسییە لە زێڕ بێت. پێشبینی دەكرێت ئەم ماسییە 
ماددەی زێڕی لە جەس������تەدا بێت و بە پێ هۆكارەكانی ژینگەوە ماددەی زێڕ 
لەگەڵ جەستەی ئەم ماسییە تێكەڵ بوو بێت، بەڵام ئەوەش لە راستەقینەوە دوورە 

و بەڵكو كەس هۆكاری بوونی ئەم ماسیە نازانێت..

لەلایەن كۆمپیانیایەكی ئەمەریكی توانرا گەورترین ئوتۆمبێلی مۆدیلە 
كۆنەكانی س������اڵانی شەستەكان درووس������ت بكرێت، ئەم ئوتومبێلە ناوی 
)بوگاتی 41(ە و س������ێ ئەوەندەی ئوتۆمبێلی ئاس������اییە و ئەمەش وەك 

هێمایەك بۆ ئەم بزوێنەرە كۆنانەی كە لە چەند ساڵێكی رابردوودا كاری 
كردووە. نزیكەی )5( مەتر دەبێت درێژ دەبێت و تەنیا بۆنیتی پێش������ەوەی 

)2( مەترە. 
ش������ێوەیەكی جوان و مۆدە كۆنی پێوە دی������ارە بەڵام بە تەكنۆلۆجیای 
تازە و بزوێنەرێكی بەهێزەوە درووست كراوە و ئەمەش دەكرێتە ئوتۆمبێلی 
نمایش یان وەك كاڵایەكی بەنرخ لە موزەخانە هەڵدەگیریت. بەمەش دەبێـتە 
گەورەترین و درێژترین ئوتۆمبێل لەسەر ئاستی ئوتۆمبێلە مۆدەكۆنەكانی 

ساڵانی پەنجا و شەستەكان. 

ماسییەكی جەستە لە زێڕ دۆزراوەتەوە! گەورەترین و درێژترین ئوتۆمبێلی مۆدە كۆن !

بەه������ۆی ئەوەی لە وڵاتانی جیهان ئۆتۆمبێلی تایبەتی یان كەس������ی 
ل������ە زۆر بوونە و زیاتر خەڵك ب������ە ئۆتۆمبێلەكانی خۆیان هاتوچۆ دەكەن 
و پاس������ەكان پش������تگوێ خراون، بەڵام لە وڵاتی ژاپۆن بیرۆكەیەكی تازە 
هاتۆتە كایەوە ئەمەش بۆ ئەوەی خەڵك رابكێش������ێت تاوەكو سواری پاس 

ببن!
ئەم بیرۆكەیەش بریتیە لە دانانی )كۆمپیوتەر( لەناو پاس������دا، نەوەك 
یەك كۆمپیوتەر بەڵكو بۆ هەر كەسێك یان شوێنێك كۆمپیوتەرێك دانراوە، 
ئەمەش بۆ ئەو كەس������ەی كە س������واری پاس دەبێت بێزار نەبێت و خۆی 

ب������ە كۆمپیوتەرەكە خەریك بكات، كە چەندین یاری و پرۆگرام و ش������تی 
جۆراجۆری تێدایە. هەروەها كۆمپیوتەرەكان بەستراون بە هێڵی ئینتەرنێت 
و ئەمەش بۆ ئەوەی زیاتر وا لە خەڵك بكەن كە سواری ئەم پاسانە ببن. 
وەك������و چۆن لە وێنەكاندا دەبینن كە هەر ش������وێنێك دوو كۆمپیوتەری بۆ 
دانراوە و ئەمەش بۆ دوو كەس������ە، بەڵام نەوەك لەلای ئێمە كە پاس������ەكە 
ت������ەواو پڕ نەبێت ناڕوات، لەم وڵاتە تەنی������ا جێگەكان تەواو بێت دەڕوات. 
ئەم هەنگاوە لەلایەم كۆمپانیای مایكرۆسوف دانراوە، وەكو ریكلامێك بۆ 

كۆمپانیا و هەروەها بۆ ئەوەی بازاڕی پاسەكان بەرەو باشتر ببەن !

كۆمپیوتەر و ئینتەرنێت لەناو پاس!

كاوڕ 3/21 - 4/19
لەم هەفتەی������ە بەرەو پێش������وەچوونێكی گەورە هەن������گاو دەنێیت لە بواری 
پەیوەندییە تایبەتییەكانت، كاتێكی خۆش دەبەیتە سەر لەگەڵ ئەو كەسەی 
لە دڵتە و بەڵام وامەكە نیگەران بێت لێت لەوەی كە تۆ هەس������ت بە بێزاری 

دەكەیت. لەگەڵ ماڵەوە هەڵسوكەوتت چاكتر بكە.

گا 4/20 - 5/20
بەخ������ت یاوەرت دەبێت كاتێك بۆ ئەو هەن������گاوەی داتناوە ئەنجامی بدەیت، 
كەس������ێك دژایەتیت دەكات و دەیەوێت نهێنییەكانت ئاشكرا بكات، ئەوەی لە 
دڵتە لە ماوەیەكی نزیك دێتە دی و بەڵام شێوازی مامەڵەكردنت پێویستی 

بە گۆڕانكاری هەیە.

دووانە 5/21 - 6/20
لە بواری كار و ئەركەكانت تووشی ماندووبوونێكی گەورە بووی و پێویستە 
كاتێك لەگەڵ كەسی خۆشەویستت ببەریتە سەر، بەڵام مەهێڵە ببێتە گرفت 
بۆت. لەگەڵ ئەو كەس������ەی زۆر هاوڕێت������ە لە بیڕوڕاكان لەگەڵ یەك بن و 

گرفت بۆ یەكتر دروست مەكەن.

قرژاڵ 6/21 - 7/22
ئ������ەم كاتەت گونجاوە تاوەكو لە نهێنی ئەم كەس������ە بگەی������ت كە ماوەیەكە 
دەیەوێت خۆی لێت نزیك بكاتەوە، بەڵام دەبێت بە شێوازێك بیناسیت كە ئەو 
هەس������ت نەكات، كەس������ێك لە دوورەوە نیازی دڵی تۆی هەیە و دەیەوێت بە 

رێگەی كەسێكەوە لێت نزیك بێت.

شێر 3/23 - 8/22
ژیانت هەر چۆنێك بێ������ت دەبێت بیر لەداهاتوو بكەیتەوە و رابردووش لە بیر 
بكەیت، كاتێك پێویس������تیت بە كەس������ێكە داوای یارمەتی لێبكە و مەترسە. 
گرنگی بە ش������ێوازی جلوبەرگت بدە و لە نهێنی كەس������ی دیكە مەكۆڵەوە، 

بەرەو خۆشی هەنگاو دەنێت.

گوڵەگەنم 8/23 - 9/22
لەم كاتە پێویستیت بە پرسكردنی كەسی خۆشەویستتە و تاوەكو بتوانین لە 
گرفتەكانی ئێس������تات دەرباز ببیت، ماوەیەكە هەست بە دڵتەنگی دەكەیت و 
ناتەوێت كەسیش لێوەی بزانێت. ئامانجەكانت بەتەنیا نایەتە دی و پێویستی 

بە كەسێكی دیكە هەیە.

كــەلــووەكــان

- پیاوێك هەرچی، موو هەیە 
رووت  واتە  وەنابێت،  بەسەری 
دەبێت، بۆ نەگبەتی دوو مێش 
دەچنە سەر سەری ، یەكێكیان 
بە ئەوی ت������ر دەڵێ وەڵڵاهی 
من تینوومە، مێش������ەكەی تر 
دەڵێت، جا لەو بیابانە ئاو كوا 

هەیە؟!
            

خاوەنی  مەلای������ەك  جارێك   -
دەبێت،   جاحێڵ  كچی  س������ێ 
بەڕێك������ەوت خزمێكی������ان ژن 
دەڵێتە  دەهێنێ، مەلاك������ەش  
كچەكانی حەرامە و ئێمە  نابێ 
بۆ نادی بچین، ئیتر هەر سێ  
لە  دەپاڕێنەوە  زۆر  كچەكەش 
باوكیان كە بیانبات بۆ نادی 
بەو مەرجەی  كەسیان شایی 
نەك������ەن، كچەكەكانی������ش بەم 
ئیتر  دەب������ن،  رازی  مەرج������ە 
م������ەلا و كچەكان������ی هەر كە 
دەگەنە نادی دەبینن ش������ایی 
زۆر گەرمە، كچەكانی مەلا 
خۆیان ب������ۆ ناگیرێ و دەچنە 
ناو هەڵپەڕكێ و س������ەرچۆپی 
تەماش������ا  م������ەلا  دەگ������رن، 
س������ەرنجی  كچەكانی  دەكات 
هەموو خەڵك������ی نادییەكەیان 
ب������ۆ خۆی������ان راكێش������اوە بەم 
مەلا  ئیت������ر  هەڵپەڕینەی������ان، 
بدەنێ  مایكرۆفۆنەكەم  دەڵێ 
منی������ش گۆرانیی������ەك دەڵێم،  
مایكرۆف������ۆن بۆ مەلا دەهێنن 

و مەلا دەڵێ:
ش������ەش پەپوولەك������ەی باخی 

شارەكەم
بچمەوە ماڵێ هەرسێكیان داخ 

دەكەم

ئا: ڤینوار و ڤەهێل

نوكتە

نافوورەیەكی )8( مەتر لە شكوڵاتە! 

منداڵێكی سەیر لە دارستان دەدۆزرێتەوە! 

ئەوەی سەیر بێت لە رۆژئاوا و ئەوروپا گرنگیەكی تەواو بە شكوڵاتە 
دەدەن، ئینجا ش������كوڵاتە بە گشت شێوەیەك بكرێت بە كێكی بچووك، 
یان بە ش������ێوەی ش������لە یان چەندین ش������ێوەی دیكە، ئەمەش تەنیا بۆ 
ئەوەی رێكلامی بۆ بكرێت و رۆژانە چەندین ش������ێوەی سەیری لێوە 
دروست دەكەن، بەڵكو لە چەند وڵاتێكدا نمایشی تایبەت بۆ شكوڵاتە 

دەكرێت. یاخود جلی لێوە دروست دەكرێت.
لە ویلایەتی )لاس ڤیجاس( كە یەكێكە لە خۆش������ترین ویلایەتەكانی 
ئەمریكا، لە نمایش������ێكدا كە بۆ شكوڵاتە ئەنجامدرابوو، شكوڵاتەیان 
بەش������ێوەیەك نمایش كرد كە كەس بیرۆكەی بۆ ناچێت، ش������كوڵاتەكە 
بە ش������ێوەی )نافوورە( ئامادە كرابوو، كە لە سەرەوە دەهاتە خوارەوە كە 

تیایدا شكوڵاتەی شلەیان بەكارهێنابوو. 
ئەمەو نافوورەكە بە جوانترین ش������ێوەی ئەندازیاری دروس������ت كرابوو 
بەرزییەك������ەی بریتیە لە )8( مەتر، هەروەه������ا نزیكەی )900( لیتر 
ش������كوڵاتەی لە نافوورەكەدا دەس������ووڕایەوە و دەڕژایە خوارەوە ئەوەی 
مەبەس������تی بوایە دەیتوانی بیخواتەوە. ئەمەش یەكێكە لەو نمایش������ە 

سەیرانەی بۆ شكوڵاتە ئەنجام دەدرێت.

لەلایەن دەزگای پۆلیسی دارس������تانی وڵاتی رووسیا بانگەوازێك 
بڵاوكرایەوە كەوا منداڵێك دۆزراوەتەوە و ئەم منداڵە لە دارس������تان 
بەخێوك������راوە لەلایەن گیاندارانەوە، كە گیانداری گورگ بەخێوی 
كردووە و چونكە دوای ئەوەی دەستگیر دەكرێت دەبینن هەڵسوكەوتی 

لە هەڵسوكەوتی گورگ دەچێت و ناتوانێت قسە بكات..
هەروەها ش������ێوەی پەنجەی قاچەكانی وەك مرۆڤ نییە و بەڵكو 

گەورەتر و سەیر ترە.
ددان������ی ئەم منداڵ������ە جیاوازیەكی تەواوی هەی������ە لەگەڵ ددانی 
مرۆڤی ئاسایی، لە شوێنێك ژیاوە كە پلەی ساردی هەردەم لە ژێر 
)س������فر(ە، دوای ئەوەی پشكنینی بۆ دەكەن دەزانن كەوا تەمەنی 
منداڵەكە )10( ساڵانە و ماوەیەك لەژێر چاودێری دەبێت و دواتر 
رادەكات. ئێس������تا منداڵەكە دیار نییە و كەسیش هەواڵی نازانێت. 

لەو باوەڕەدان كەوا منداڵەكە چۆتەوە ئەو شوێنەی لێوەی ژیاوە!

رەنگاوڕەنگ

كــەلــووەكــان
تەرازوو 9/23 - 10/22

دەتەوێت نێوان خۆت و هاوڕێیەكی نزیكت زیاتر خۆشتر بێت بەڵام ئەم كەسە 
ئامادە نییە و چونكە متمانەی تەواوی پێت نییە، لەم كاتە ئاگاداری خۆت 
ببە كە راس������تەوخۆ باست دەكەن و پارێزی لە نهێنی تایبەتیت بكە و تەنیا 

بۆ كەسێكی متمانە بدركێنە و باسیان بكە.

دووپشك 10/23 - 11/21
زیاتر خۆت ماندوو بكە لە بواری ئەركەكان و كارە تایبەتییەكانت، ئەمەش 
ب������ۆ ئەوەی ببێتە هۆكارێك كە زیاتر متمانەت بەخۆت بێت و لە نزیكەوە لە 
چاكەی كەسی نزیكت بگە و چونكە یارمەتیت دەدات، ئاگادری هاوڕێیە 

كۆنەكانت ببە و پەیوەیندیان پێوە بكە.

كەوان 11/22 - 12/21
ماوەیەك������ە هەس������ت ب������ە دڵتەنگی دەكەی������ت و ئەمەش بەه������ۆی ئەوەی 
بیركردنەوەی زۆرەوەیە لەس������ەر ئەم كەسە خۆشەویستەت كە هەندێك گرفت 
نێوانتان دروس������ت بووە، ش������ێوازی بیركردنەوەت بگ������ۆڕە و چونكە لەگەڵ 

كەسانی نزیكت جیاوازیت بۆ دروست بووە.

گیسك 12/22 - 1/19
ئامانجەكانت لەكاتێكدا دەگات كە بە هەستێكی گەورەوە لەگەڵ كارەكانت 
مامەڵە بكەیت و ئەمەش پێویس������تی بە كاتە و لەداهاتوو مەترسە چونكە 
بۆت باش دەبێت، لەبواری هەست و سۆزەوە دڵت گەورە بێت و متمانەت بە 

خۆشەویستت هەبێت و لێوەی تێبگە.

گۆزە 1/20 - 2/18
لەگەڵ كەس������ێكی نزیكت كارێكی ب������اش ئەنج������ام دەدەن و بەڵام نابێت 
بوەستیت لەم جۆرە هەنگاوانە، كەسێك ماوەیەكە رێگەت دەگرێت و داوای 
دڵت دەكات، چاكترە لێوەی نزیك بیتەوە و بیناس������یت تاوەكو دواتر بڕیاری 

خۆت دەربكەیت بۆ ئەوەی بگونجێن لەگەڵ یەكتر.

نەهەنگ 2/19 - 3/20
ئەم ماوەیە چەند هەلێكی باش������ت بۆ دەڕەخس������ێت بۆ ئەوەی گرنگی بە 
ژیانت بدەیت و س������ەیرێكی رابردووە چاكەكانت بكەیت ئەمەش بۆ ئەوەی 
لە داهاتوو س������وودی لێوەربگریت، ماوەیەكە دڵت خۆشە و هەوڵبدە سوود 

لەم هەنگاوانە وەربگرێت كە دەبێتە خۆشی بۆت.

ئیوان گەردی
iwan_gardi@hotmail.com



                         پێشبڕكێی 
خوێنەری بەڕێز، دەتوانیت بەش������دار بیت لە پێش������بڕكێی گوڵان كە لەم كۆبۆنەوە وەڵامی پرسیاری 

گوڵان بدەوە و )50000( دینار بە دیاری وەربگرە.
پ: گەورەترین وڵات لەجیهان لە رووی دانیشتوانەوە چ وڵاتێكە ؟؟

و:..............................................................

ناو:
شوێن:

ژمارەی تەلەفۆن:

تێبینی: هەر كەسێك وەڵام بداتەوە پێویستە كۆبۆنی گوڵانی لەگەڵدا بێت و بەبێ كۆبۆن هیچ وەڵامێك ئەژمار ناكرێت، كۆبوونی وەڵامەكان 
دەبردرێ و بەم ناونیشانە بۆمان بنێرن. هەولێر- شەقامی )40(مەتری- تەنیشت مەكتەبی ناوەندی راگەیاندنی )پ.د.ك( بارەگای گوڵان.

رۆژی تیروپشك هاویشتن هەموو لایەك ئاگادار دەكرێتەوە

بۆ زاخاوی مێشك

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

ئەم چوارگۆشانە بە پیت پڕ بكەرەوە كە لە كۆتایی ناوێكت بۆ دەردەچێت بتوانە لە ماوەی )5( خولەكدا ناوەكە بدۆزیتەوە، ئەمەش 
وەك سوود وەرگرتن لەم ئاسانكاریانەی خوارەوە :

- پیتی خانەكانی )3 + 2+ 4+ 6( كۆ بكەیتەوە بە مانای )ساڵ لە چوار چی پێكدێت(
- پیتی ) 3+ 2+ 4+1( كۆ بكەیتەوە بە مانای )كارێكی بانگ كردنە بۆ كۆمەڵە كەسێك یان بۆ كۆ(

- پیتی )4+ 5+1( كۆبكەیتەوە بە مانای )خواردن لە چی سوور دەكرێتەوە – شتێكی چەورە(
- پیتی ) 4+5+6+2( كۆ بكەیتەوە ناوێكی خۆشت بۆ دەردەچێت..

ئامادەكردنی : شاتان مستەفا


